
 געקליבענע געדאנקען און טרעפליכע פערל ווערטער אויף די וועכענטליכע פרשה. 
 צוזאמגענומען פון די ספרים פון דער גרויסער צדיק 

און גאון רבינו שמשון חיים ב"ר נחמן מיכאל נחמני זלה"ה.
 וועלכע האט צוגעזאגט פאר די אלע וואס לערנען זיינע ספרים און תורות, וועלן זוכה זיין 

צו זעהן ישועות און נפלאות אין אלע הינזיכטן - 'בני חיי ומזוני'.

בסייעתא דשמיא

זרע שמשוןזרע שמשוןזרע שמשוןזרע שמשון

זיך נישט אפלערנען פון די פארבליבענע גוים
הִשָׁמֶר לְךָ פֶּן תִּנָקֵשׁ אַחֲרֵיהֶם אַחֲרֵי הִשָׁמְדָם מִפָּנֶיךָ וּפֶן תִּדְרֹשׁ 

לֵאלֹהֵיהֶם לֵאמֹר אֵיכָה יַעַבְדוּ הַגוֹיִם הָאֵלֶה אֶת אֱלֹהֵיהֶם וְאֶעֱשֶׂה 

כֵּן גַם אָנִי. לֹא תַעֲשֶׂה כֵן לַה' אֱלֹקֶיךָ כִּי כָל תּוֹעֲבַת ה' אֲשֶׁר שָׂנֵא 

עָשׂוּ לֵאלֹהֵיהֶם וגו' )יב, ל - לא(. בפשטות לערנט מען אז די תורה 

קומט נאכאמאל אָנוואָרענען איבער דער איסור פון דינען עבודה 

זרה, )עיין רש"י ד"ה איכה(.

לכאורה דארף מען פארשטיין, פארוואס קומט 

די תורה נאכאמאל אָנוואָרענען איבער עבודה 

זרה, עס איז שוין דערמאנט געווארן עטליכע 

מאל אין די פריערדיגע פרשיות.

אזוי אויך דארף מען פארשטיין די לשון הפסוק 

אֵיכָה 'יַעַבְדוּ' הַגוֹיִם הָאֵלֶה, מיט א לשון 'הוה', 

וואס איז משמע אז די גוים דינען יעצט עבודה 

זרה. מען רעדט דאך יעצט נאכן פארטיליגן אלע 

גוים, אזוי ווי דער פסוק זאגט אַחֲרֵי הִשָׁמְדָם 

מִפָּנֶיךָ, אויב אזוי וואלט געדארפט שטיין א 

לשון 'עבר', וואס די גוים פלעגן דינען איידער 

מען האט זיי פארטיליגט.

מען קען ערקלערן, אז אמאליגע צייטן, ווען 

די גוים האבן פראבירט צו פארבעסערן זייער 

מזל, האבן זיי אפגעראכטן א טיש מיט עסן 

פאר דער שטערן 'גַד', כדי עס זאל ווירקן אויף 

זייער מזל, אזוי ווי עס שטייט אין פסוק )ישעיהו 

סה, יא( הַעֹרְכִים לַגַד שֻׁלְחָן. )ועיין בב"י יו"ד ס"ס 

קע"ט בשם רבינו ירוחם, שמיחה באותם אנשים שהיו 

עורכים שלחן במיני מאכל בליל שלפני המילה למזל 

טוב של התינוק הנימול, משום דהיינו ממש העורכים 

לגד שלחן(.

און די תורה קומט מרמז זיין, אויף די ביסל גוים וואס וועלן 

פארבלייבן אין ארץ ישראל נאכדעם וואס מען האט פארטיליגט 

זייער גאנצע פאלק, און זיי וועלן פראבירן צו טון אלעס וואס זיי 

קענען צו פארבעסערן זייער שלעכט מזל וואס האט זיי באטראפן, 

און זיי וועלן אפרעכטן א טיש פאר 'גד', כדי צו פארבעסערן זייער 

מזל, און פראבירן צו בייקומען די אידן.

אלס חשש אז די אידן וועלן זיך אפלערנען פון זיי, און וועלן דאס אויך 

טון כדי צו פארבעסערן זייער מזל, כדי צו פארשטערקערן זייער כח 

אנטקעגן די גוים, דעריבער זאגט די תורה אז מען טאר עס נישט טון.

דערמיט פארשטייט מען פארוואס די תורה דערמאנט נאכאמאל 

די איסור, און באנוצט זיך מיט א לשון 'עתיד'. ווייל דאס איז די 
סארט עבודה זרה וואס די פארבליבענע גוים וועלן טון, און די 
תורה זאגט מען זאל זיך נישט אפלערנען פון זיי. )'זרע שמשון' 

פרשתנו אות ב' ד"ה ולדידן(

טעם אין די מצוה פון אפשיידן מעשר
עַשֵׂר תְּעַשֵׂר )יד, כב(. מען קען ערקלערן א טעם אין די מצוה 

פון  'מעשר'. אז דאס קומט צו ווייזן אז דער איד גלויבט אינעם 
אויבערשטן. ווייל דורכדעם וואס ער געבט מעשר, ווייזט ער אז די 
וועלט באלאנגט פאר דער אויבערשטער, און אלעס 
וואס מען פארמאגט קומט פון דער אויבערשטער, 
און ער האט באפוילן אז מען זאל אפשיידן 
מעשר פון אלעס וואס ער האט געגעבן פארן 

מענטש. 
דאקעגן עמיצער וואס געבט נישט קיין מעשר 

איז ער 'כופר בעיקר' - ער ווייזט אז ער גלייבט 
נישט אז דער אויבערשטער איז דער קעניג 
פון די וועלט, און אלעס וואס מען פארמאגט 

קומט נאר פון אים.
אזוי ווי עס שטייט אין חז"ל )בבא מציעא עג:(, 
'ארעא לטסקא משעבדא, ומלכא אמר מאן 
דיהיב טסקא ליכול ארעא וכו', ומאן דלא יהיב 
כרגא ישתעבד למאן דיהיב כרגא'. די פעלד 
איז משועבד פארן קעניג, און דער קעניג זאגט 
אז נאר דער וואס באצאלט שטייער קען זיך 
באנוצן מיט די פעלד, און דער וואס באצאלט 
נישט שטייער, נעמט מען עס אוועק פון אים, 
און מען געבט עס איבער פאר א צווייטער 

וואס באצאלט יא שטייער.
די זעלבע זאך איז מיט דער חיוב פון געבן 

מעשר, אונזער געלט קומט פונעם אויבערשטן, 
און ער האט אונז באפוילן מען זאל אפשיידן 
דערפון מעשר. און ווען מען פאלגט און מען געבט מעשר, איז 
מען מצליח מיט די געלט און מ'ווערט רייך, וויבאלד דער קעניג 

לאזט ווייטער האבן די פארמעגן.
אבער אויב עס איז פארקערט, מען געבט נישט מעשר, דאן 

ווערט מען ארים און מען פארלירט די פארמעגן, וויבאלד דער 
קעניג לאזט מער נישט האבן די פארמעגן ווייל מען באצאלט 
נישט קיין שטייער, און מ'געבט עס איבער פאר א צווייטער וואס 
געבט יא מעשר פון זיין פארמעגן. )'זרע שמשון' פרשתנו אות ג' ד"ה 

ועי"ל שהטעם(

תרומות למען הפצת תורת זרע שמשון 02-80-80-500 * 347-496-5657 אלפים נושעו בהבטחת הזרע שמשון

אמרות שמשון

גליון 430זרע שמשון הלימוד שמשפיע ישועותזרע שמשון הלימוד שמשפיע ישועות פרשת ראה תשפ"ה

 נעמט א חלק 
 און זייט זוכה 

צו גרויסע ישועות

נִים  רְאֶינָה בָּ "וְעֵינֵיכֶם תִּ
תִילֵי זֵיתִים סָבִיב  שְׁ נֵי בָנִים כִּ בְּ
נִים  נְבוֹ וּ חֲכָמִים  לְחַנְכֶם  לְשֻׁ
ר  ם עֹשֶׁ ל טוּב, גַּ ים מְלֵאִים כָּ וּבָתִּ

רְעֲכֶם" בוֹד לאֹ יָסוּפוּ מִזַּ ם כָּ גַּ

לקראת די יארצייט פון רבינו זי"ע, 
נעמט א חלק און זייט אייך משתתף 
למען הפצת תורתו הק', און העלפט 
ערפילן זיין בקשה און צוואה, און 
זייט זוכה צו די אלע ברכות און 

ישועות וואס דער מחבר זי"ע האט 
געוואונטשן.

02-80-80-500
347-496-5657

https://zerashimshon.com

 הוצאת הגליון 
והפצתו לזכות

רפואה שלימה

 ⋅ רפאל בן לינדה 
 ⋅ מאגו מרגריטה בת רחל 

⋅ דוד בן פז ⋅ שרה בת רוזה 
 ⋅ מנואל בן רבקה 

⋅ שלמה בן יעל ⋅ דורה בת 
 אסתר ⋅ מרגריטה בת רות 

⋅ שושנה אסתר בת רחל
שישלח ה' להם רפואה שלימה והחלמה 

מהירה בכל גופם ויהיה להם אריכות ימים 
ושנים טובות ומתוקות לשמחתם ולשמחת 

כל משפחתם

שפע ברכות

אליאס בן לולו ⋅ שרה בת 
לולו ⋅ מרי בת אמיליה 

שיזכו לברכה והצלחה פרנסה טובה ובריאות

החלמה מהירה

שרה בת אסתר
 לרפואה שלמה והחלמה מהירה 

עם ברכה והצלחה בכל

זיווג הגון

 ⋅ שרה שרון בת סופיה 
⋅ יוכבד ג'ובנה בת מירב 
תמר ⋅ אוראל משה בן 
 לימור ⋅ שלום בן לילי 

 ⋅ מישל בת פרדל 
⋅ חיים בן סופיה ⋅ אהרן 
שלמה בן שושנה ויטא

 שיזכו לזיווג הגון בקרוב ובניקל 
מתוך אושר ושמחה

הצלחה ועושר

 יוסף בן לאה רחל 
וכל השותפים עמו

 לשפע ברכה והצלחה גדולה בכל 
עושר ואושר בקרוב

עושר ואושר

 ברוך צבי ניסים 
בן שושנה לאה

שיצליח בכל עסקיו לראות פריצת דרך 
ברכה ושפע רב בקרוב ממש מתוך מנוחת 

הגוף והנפש 

שפע וברכה

 חיים דוד בן עטיא 
וזוגתו צביה רחל בת רבקה 

 שיזכו לשפע ברכה והצלחה גדולה בכל 
 מכל כל עד בלי די פרנסה בשפע 

 מתוך הרחבת הדעת 
וימלא ה' כל משאלות לבם לטובה

הצלחה ועושר

 דניאל אורי 
בן רג'ינה מלכה

 לשפע ברכה והצלחה עושר וכבוד 
ובשורות טובות בקרוב ממש

עושר וברכה

אשר אנשיל דוד הלוי 
בן נילי

 לשפע ברכה והצלחה גדולה בכל 
עושר ואושר בקרוב

 רשת שיעורים וכוללים 
 בספר המסוגל שע"י 

בית המדרש זרע שמשון

הודעה משמחת
 ניתן להקדיש חודשי 

וימי לימוד לזכות ולישועה 
וכן לעילוי נשמת עם לימוד 

משניות ואמירת קדיש. 
רואים פלאות 

פרטים בטל:
02-80-80-500
05271-66450
347-496-5657

https://zerashimshon.com


ארויסגעגעבן דורך 'האיגוד העולמי להפצת תורת רבינו הזרע שמשון'. 
zera277@gmail.com :צו באקומען דעם גליון וועכענטליך, פאר באמערקונגען, אדער איבערצוגעבן פערזענליכע סיפורים, קען מען זיך ווענדן צו

www.zerashimshon.com 052-716-6450 :אדער קענט איר זיך פארבינדען צו דאס פאלגענדע: ארץ ישראל הרב ישראל זילברברג 
Zera Shimshon C/O B Paskesz 1645 48 St. Brooklyn NY 11204 mbpaskesz@gmail.com 347-496-5657 :אמעריקע הרב מנחם בנימין פאשקעס

וזכות הצדיק ודברי תורתו הקדושים יגן מכל צרה וצוקה, ויושפע על הלומדים ועל המסייעים בני חיי ומזוני וכל טוב סלה כהבטחתו בהקדמת ספריו

 אזוי אויך קענט איר אטייל נעמען אין די הוצאות, 
 צו מנדב זיין לזכות אדער לע"נ און גלייכצייטיג זוכה זיין 
צו די זעלטענע ברכה פון דער הייליגער 'זרע שמשון' 

 צו באקומען די ספר 'זרע שמשון' 
קען מען זיך פארבינדן 

 ארץ ישראל: 05271-66-450 
בארה"ב: 347-496-5657

 ניתן להפקיד בבנק מרכנתיל )17( 
 סניף 635 מ.ח. 71713028 ע"ש זרע שמשון 

כמו"כ ניתן לתרום בכרטיס אשראי

זרע שמשון ע"ר 580624120

לעילוי נשמתו ולהפצת תורתו • מהנעשה והנשמע

ו' אלול - יומא דהילולא קדישא של רבינו ה'זרע שמשון' זי"ע
לעצטע הכנות צום גרויסארטיגן יארצייט - ו' אלול הבעל"ט 

מיט גרויס התרגשות גרייטן זיך צענדליגע טויזנטע אידן פון איבער די וועלט, צום 

גרויסן יומא דהילולא קדישא פון רבינו שמשון חיים ב"ר נחמן מיכאל נחמני בעל 

הזרע שמשון זי"ע, וואס פאלט אויס ו' אלול הבעל"ט. איבערהויפט די פילצאליגע 

לומדים אין די תורות און ספרים פונעם מחבר זי"ע, וועלכע שפירן א הייליגע און 

אייגנארטיגע קשר און שייכות מיטן צדיק, דורכן מקיים זיין די צוואה און בקשה 

צו לערנען און פארשפרייטן זיינע תורות, און דערמיט פאראייביגן און געדענקן 

דער צדיק בעולם הזה.

בפרט ווען עס קומט די טעג פונעם יארצייט, וואס איז ידוע פון ספרים הק' אז 

די טעג זענען באזונדער מסוגל זיך צו מתקשר זיין מיט די נשמה פונעם גרויסן 

צדיק, און זוכה זיין צו נהנה זיין מזיו אורו הגדול, און צו זוכה זיין צו זעלטענע 

ברכות וואס דער צדיק האט געוואונטשן.

אינעם ספעציעלן גליון וואס טוט ערשיינען לקראת די יארצייט דורך 'האיגוד 

העולמי להפצת תורת זרע שמשון', ווערט געברענגט הערליכע און פאסיגע 

אויסצוגן פון דעם מסוגל'דיגן ספר זרע שמשון. צוזאמען מיט די גאר ווארעמע 

ווערטער פון גדולי ומאורי דרכינו, וועלכע ברענגן ארויס די גרויסקייט און 

וויכטיגקייט פון מקיים זיין די צוואה פונעם צדיק, און די געוואלדיגע סגולה 

וואס ליגט דערין, ווי אין די לעצטע דור האבן זיך געעפנט די שערי ישועות, און 

טויזנטע אידן האבן זוכה געווען צו געהאלפן ווערן בזכות'ן לערנען דעם ספר.

אזוי אויך ווערט געברענגט ערשט-האנטיגע סיפורי ישועות פון די בעלי העובדא 

וואס זענען פערזענליך געהאלפן געווארן, און טוען פארעפנטליכן און פארציילן 

זייער געשיכטע צום ערשטן מאל, למען זיכוי הרבים.

●  ●  ●
אין די יעצטיגע טעג טוען זיך אסאך אנשליסן און זענען זיך קובע צו לערנען דעם 

ספר, און דערמיט ערפילן די זעלטענע בקשה און צוואה פון רבינו זי"ע, וועלכע 

שרייבט און בעט זיך מנהמת לבו הטהור, אז נאכדעם וואס זיין איינציג קינד איז 

ל"ע נפטר געווארן און ער האט ליידער נישט זוכה געווען איבערצולאזן א זכר 

אויף די וועלט, טוט ער ארויסגעבן דער ספר 'זרע שמשון' אז דאס זאל זיין א זכר 

אויף די וועלט, דורכדעם וואס מ'וועט לערנען און עוסק זיין אין זיינע ספרים.

דער לימוד אינעם ספר איז גאר אייגנארטיג און ספעציעל, די הערליכע חידושים 

און פשטים, די פערל ווערטער און טייטשן אין פסוקים, צוזאמען מיט לענגערע 

חידושים און ביאורים בכל חלקי התורה, געבט די געלעגנהייט פאר תלמידי 

חכמים פון אלע שיכטן און קרייזן זיך צו מתבונן זיין און הנאה האבן מזיו אור 

תורתו הק'. ווי אסאך האבן פערזענליך מעיד געווען, אז אויסער די געוואלדיגע 

סגולה וואס דער ספר פארמאגט, האט עס א באזונדערע געשמאק צו לערנען 

די חידושים און ביאורים וואס ווערט געברענגט אינעם ספר.

באזונדער טוען מיר זיך ווענדן מיט א ביטע צו די חשוב'ע מגידי שיעורים בכל 

אתר ואתר, וואס האבן די זכי' ללמד תורה לבני ישראל, צו ערפילן די בקשה און 

צוואה פונעם צדיק, און צולייגן צום שיעור אפילו בלויז געציילטע מינוטן און 

נאכזאגן א דבר תורה פונעם צדיק זי"ע כאטשיג איינמאל א וואך, און דערמיט 

מזכה זיין די רבים, און ערפילן זיין הייליגע בקשה, און אין איינוועג'ס זוכה זיין 

צו אלע גרויסע ברכות פונעם הייליגן מחבר זי"ע.

●  ●  ●
אין די פריערדיגע ספרים הק' ווערט געברענגט די גרויסקייט פון א סעודת 

הילולא לכבוד א צדיק, וואס טוט פארשאפן נייחא לנשמתו הטהורה. היי יאר ווען 

די יארצייט געפאלט אום שבת, וועט די צענטראלע סעודת הילולא אין עיה"ק 

ירושלים תובב"א פארקומען דאנערשטאג נאכט פרשת שופטים פארנאכט'ס, 

מיט די השתתפות פון גדולי ומאורי הדור שליט"א, ראש הישיבה הגאון הגדול 

רבי משה צדקה שליט"א, הגאון הגדול עמוד ההוראה רבי נפתלי נוסבוים שליט"א, 

דער בארימטער משפיע הגאון הצדיק רבי אלימלך בידערמאן שליט"א, הגאון רבי 

יעקב חיים סופר שליט"א הגאון רבי חיים זאיד שליט"א און נאך.

די גדולי הדור שליט"א וועלן משמיע זיין זייערע ווערטער איבער די גרויסקייט 

פונעם צדיק און זיין בקשה צו לערנען זיינע ספרים און די געוואלדיגע ישועות 

וואס מען איז זוכה דערמיט. אזוי אויך וועט פארקומען א ספעציעלן 'מעמד 

תפילה' פאר אלע וואס האבן זיך משתתף געווען און גענומען א חלק למען 

הפצת תורת זרע שמשון.

גלייכצייטיג וועט אויך פארקומען דעם מעמד "שפתותיו דובבות" ווי הונדערטע 

תלמידי חכמים וועלן צוזאמען דורכלערנען דער גאנצע ספר 'זרע שמשון' און 

'תולדות שמשון'. דער מעמד וועט פארקומען בעצם יום ההילולא - ביום השבת 

קודש - אין היכל ביהמ"ד 'זרע שמשון' רחוב הצבי 10 אין עיה"ק ירושלים תובב"א.

באזונדערע הגרלות וועט פארקומען פאר אלע וואס וועלן לערנען צוואנציג מינוט 

באחד מספרי רבינו דורכאויס די טעג פונעם יארצייט, אנגעהויבן פון מיטוואך 

פרשת שופטים ביז דינסטאג פרשת כי תצא. פאר יעדע צוואנציג מינוט באקומט 

מען נאך א זכות אריינצוגיין אין די גורלות.

די פילצאליגע פעולות און עבודת הקודש פאדערט זיך גאר גרויסע סכומים, 

און ווער וויל דען נישט נעמען א חלק להרבות פעלים בתורת רבינו, און זוכה 

זיין צו די געוואלדיגע ברכות וואס דער מחבר האט צוגעזאגט, און אלע וואס 

זענען זיך משתתף פארמאגן א גלייכע טייל און די זיכוי הרבים, זוכה צו זיין אין 

די אויסטערלישע ברכות פונעם מחבר זי"ע: "ועיניכם תראינה בנים בני בנים 

כשתילי זיתים סביב לשולחנכם חכמים ונבונים ובתים מלאים כל טוב גם 
עושר גם כבוד לא יסופו מזרעכם". אכי"ר.

 גדולי ומאורי הדור שליט"א וועלן מזכיר זיין די נעמען פון אלע משתתפים ביי די מעמדי ההילולא. 
פארפאסט נישט די געלעגנהייט! זייט נישט אויסגעשלאסן!

